
Хамаҕатта-мин дойдум монтаж.

Эҥсиэли эбэм хочотугар

Бөһүөлэкпит киэргэйэр

Кэрэ, ыраас уулаах биэрэк

Кытылыгар киэргэйэр.

Хамаҕаттам, Хамаҕаттам

Хамаҕаттам –мин дойдум.

1оҕо - Хамаҕаттаҕа былыргыттан 5 аҕа, ийэ уустарынан тарҕанан
олорбуттара. Олохтоох дьон бултаан-балыктаан, сүөһү ииттэн олороллоро.

2 0ҕо- Нам улууһа Саха сиригэр бурдук уонна оҕуруот аһын олордуутугар
биир бастакылар истэригэр ааттанара.

3 оҕо- Гражданскай сэрии будулҕан сылларын Хамаҕатта дьоно-сэргэтэ илэ
харахтарынан Никольскайга буолбут кыргыһыыны көрбүттэр.

4 оҕо- Умнуман дуу, эдэр көлүөнэ!

Улуу, дохсун олох туһугар ,

Охсуспут сахабыт хотойдорун

Ол Наммыт киэн туттар ыччатын

Охлопков Тимофей Николаевич (Соттой) кэриэһигэр облеск .

Александр Григорьевич Дунаев дипломнай үлэтэ.

5 оҕо- Отутус сылларга Нам оройуонун эдэр ыччаттара тракторист
курстарыгар үөрэммиттэрэ. Олор истэригэр Хамаҕатта ыччаттара бааллара.

6-оҕо Улуу сэрии буолбутун бэс ыйын 22 күнүгэр Хамаҕатталар мустан
ыһыахтыы сылдьан истибиттэр.



Аҕа дойдуну көмүскүүр Улуу сэрии саҕаламмыта.

7- оҕо Оҕолоох оҕотун,аҕалаах аҕатын

Олоҕун аймаабыт охсуһуу дуораана

Арҕааттан кэлбитэ Сахабыт сиригэр

Аас-туор олохпутун эргитэр иннигэр.

8 оҕо- Түрүлүөн түрбүөннээх

Түөрт уон биир сыллаахха,

Алаастан баартара

Сибиньиэс силлиэрдээх

Силлиэлээх буурҕаҕа

Төлөннөөх түөстэрин

Тоһуйан биэртэрэ.

9-оҕо - Хамаҕаттаҕа сэрии кэмигэр детдом аһыллыбыта, дириэктэринэн
Баишев Михаил Устинович этэ.

Детдомна тулаайах оҕолору көрөллөрө, аһаталлара, үөрэтэллэрэ.

10-оҕо Билигин ол дьыллаах тыыл дьоно барыбыт

Биһиги өйдүүбүт ол сүдү кэмнэри,

Түүннэри-күннэри иккилии нуорманы

Толорор туһугар бар дьоммут турарын.

Оскуола оҕолоро улахан дьону кытта тэҥҥэ колхоз үлэтигэр сылайары
билбэккэ үлэлээбиттэрэ.

11 оҕо- Хамаҕаттаттан 164 киһи сэриигэ ыҥырыллыбыта, кинилэртэн 82
киһи төннөн кэлбиттэрэ,82 киһи сэрииттэн төннүбэтэҕэ.



12 оҕо- А5а дойдуну көмүскүүр Улуу сэриигэ 1941-1945сс. Сэрии
хонуутугар өлбүт буойуннар кэриэстэригэр пааматынньык турар.

13 оҕо- Улуу сэрии толоонугар геройдуу охтубут Жирков Макар
Иннокентьевич сырдык кэриэһигэр Кириэсткэ анал пааматынньык
туруорбуттара , Харитонов Василий Николаевич оҥорбута.

Тыыл ветераннарыгар аналлаах обелиск.нь:!:сыллаахха тутуллубута.

14 оҕо- Ол улуу кыайыыны

Оҥорбут дьоннору

Күндүтүк саныаҕын,

Көмүстүү тутуоҕун

Бары: «Ким да умнуллубат,туох да умнуллубат!» - А.Г.Дунаев тыла

15- оҕо Охтуохтуу түөрэҥнээн

Оҕокком кэлэҕин,

Илиигин уунаҥҥын

Истиҥник көрсөҕүн.

1932 сыллаахха Хамаҕатта нэһилиэгэр дьааһыла саад арыллыбыта.

Бастакы сэбиэдиссэйинэн Феофанова Матрена Ивановна үлэлээбитэ.

16-оҕо Хама5атта5а бастакы оскуола 1933-1934 сылларга Арыы- Тииткэ
арыллан ,оҕолору уонна улахан дьоннору үөрэтэн саҕалаабыта.

Билинҥи кэмҥэ Хамаҕаттаҕа 3 с мэндиэмэннээх Тускул –оҕо уһуйаана үлэлии
турар.

17 оҕо- Үөрэммит оскуолам

Үрдүккэ угуйар



Үлэҕэ көҕүлүүр

Үөрүүбүн үллэстэр.

Ырыа “Оҕо саас биһигэ”- бары

Сибэкки тутаммын

Сэллэннээн-лэппэннээн

Маҥнайгы кылааска

Манна мин киирбитим

Оо, күндү оскуолам

Оҕо саас биһигэ

Олоҕум сулуһа,сулуһа!

18 оҕо- Ефим Михайлович Шапошников аатынан Хамаҕатта орто
оскуолата 1966-1967 сылтан үлэлиир.

Билигин спортивнай хайысхалаах саҥа таас оскуола тутуллан үлэлии турар.

19-оҕо 1994сыл Хамаҕатта саха француз оскуолата арыллан билиҥҥи
кэмҥэ лицэй аатын сүгэн үлэлии-хамсыы турар, директорынан Эверстов
Василий Иннокентьевич анаммыта.

20-оҕо Сайдар үүнэр совхоз киинэ

Сырдык санаа түмсэр сирэ

Күргүөм үлэ дьолун булбут,

Куруук хорсун дьоннордоох

Ленин аатынан колхоз кэлин Комсомольскай совхоз тэриллэр.

21-оҕо- Хамаҕаттам киэн туттар үлэһит дьоно:

Ленин ордена- Сидорова Фекла Васильевна



Үлэ кыһыл знамя орденнаахтар- Авксентьева Гликерия Павловна, Васильев
Михаил Петрович, Максимов Манчаары Николаевич, Москвитин Николай
Николаевич, Овчиникова Розалия Спиридоновна.

Бочуот знага орденнаах- Назаров Петр Романович.

Үлэҕэ килбиэнин иһин мэтээлинэн- Замятин Иннокентий Ананьевич,
Авксентьева Гликерия Павловна, Касьянов Степан Николаевич, Леонтьев Егор
Романович, Назаров Петр Романович.

22-оҕо Наада буоллун эрэ кэтэр

Наассын маҥан халаатын,

Күнүс- түүн диэн аахпакка

Киһи олоҕун туһугар.

Хамаҕаттабыт нэһилиэгин бастыҥ Саха республикатын доруобуйатын
харыстабылын туйгуннара Герасимова Зинаида Алексеевна, Винокурова
Оксана Васильевна, Петрова Надежда Ивановна

Доруобуйа туйгуна, тускул уһуйаан медига Охлопкова Любовь Евтропьевна.

23-оҕо Кириэс-Кытылым биэрэгэ

Кэрэттэн кэрэ миэстэлээх,

Көрүлүүр оҕочоос сааһым

Көччүйбүт бүөмчү сыһыылаах

Көҥүл, дьол саргы биэрэгэ

Тапталлаах Хамаҕаттам!

Бары: Ким Хама5атта5а сылдьыбатах - ол биир кэрэттэн матта5а!


